
INWESTYCYJE ÔD EU

CZELŎDū
Poindustryjalne zabytki to je zgolymŏ erbizna ôd miast Dōmbrowskigo 
Zŏgłymbiŏ. Tak je tyż, jak sie rozchodzi ô Czelŏdź, co jeji lokalny regyrō-
nek ôd lŏt rewitalizuje ôbiekty ôd byłyj Gruby Wōnglŏ „Saturn”. Założōnŏ 
we XIX wieku gruba sużyła przede wszyskim zasiylaniu łōdzkich włōkyn-
niczych fabryk we potrzebne wtynczŏs do produkcyje pŏliwo. Ôbiekty, 
co dzisiej sōm na powiyrchni, ône goszczōm we swojich murach m.in. 
ôtwartõ we 2005 r. Galeryjõ Modernyj Sztuki „Elektrownia”. We 2019 r. 
wyrymōntowanŏ transformatorownia i budōnek elektrycznych werksz-
telōw zmiyniyły profil fungowaniŏ. Terŏz tam je Cyntrum Społecznościo-
wych Usug i Lokalnyj Aktywności. Zbudowany we latach 1907-1911 bu-
dōnek cechauzu bōł nastympny zrealizowany ôbiekt ôd „Saturna”. Terŏz 
tam je Postindustryjalne Cyntrum Erbizny Wōnglowego Berkmaństwa we 
Zŏgłymbiu i zbudowanõ ôd podstŏw Mediatekã. We przestrzyństwach 
naôbkoło rewitalizowanych budōnkōw dziejōm sie trefy i fajry na ôtwar-
tym lufcie.   

Wert projektōw, co sużōm rewitalizacyji terynu byłyj Gruby Wōnglŏ „Sa-
turn” we Czeladzi, to je bez 73 mln PLN, z tego bez 46 mln PLN było 
dofinancowano ze rezerw Europejskij Unije.
Wiyncyj ô projektach na:
https://mapadotacji.goY.pl/projekty/780575/ 
https://mapadotacji.goY.pl/projekty/709837/ 
https://mapadotacji.goY.pl/projekty/768795/ 
https://mapadotacji.goY.pl/projekty/713108/ 

àŌDū
Kōnsekwyntnŏ „Terynowŏ rewitalizacyjŏ cyntrum Łodzi” – zaczyntŏ we 
2015 r. ôdnowa 8 srogich strzōdmiyjskich kwartałōw i zabytkowego 
ôsiedlŏ Ksiynży Młyn – przinosi sumne rezultaty. Łodzianiŏ ôdzyskujōm 
jedyn za drugim fragmynta miasta, w tym ulicã Włōkynniczõ, kaj pod nr. 
11 je kamiynica słynnego architekta za XIX wieku, Hilarego Majewskigo, 
co pod swojimi rozlicznymi realizacyjami uformowoł wyglōnd ôd Łodzi, 
co go widać do dzisiej. Jego włŏsny dōm bōł bez lata pōmudzōny i dopiy-
ro realizacyjŏ spōłfinancowanyj ze rezerw ôd EU rewitalizacyje prziniosła 
mu nazŏd dŏwnõ szumnotã. We izbach ôd Kamiynice ôd Majewskigo je 
ulokowanŏ nowŏ miyjskŏ instytucyjŏ kultury – inLodz21. We parku Sta-
romiejskim dziynki rewitalizacyjnyj robocie była prziwrōcōnŏ pamiyńć ô 
zŏbudowie, co sam istniała przed II światowōm wojnōm, a Stary Rynek, 
co ś nim sōmsiaduje, ôn nazŏd je przestrzyństwo, co w nim miyszkańcy 
bydōm chcieli spyndzać czas, a szynkyrze radzi bydōm kludzić swōj gy-
szeft. Plac Wolności – dŏwny Nowy Rynek – tyż przeszoł metamorfozã. 
Ôźmiokōntny plac sie zazielyniōł i zyskoł nowõ nŏwiyrchnia, fōntana 
i szpilplac do dzieci. Plac Wolności to dycki było miyjsce trefōw i ważny 
pōnkt na transportowyj karcie miasta – pōnkniyńci ruchu ôd sztrasyn-
banōw i autōw na pōłnocnõ strōnã placu zwiynkszyło przestrzyństwo, co 
zachyncŏ do szpacyru i wywczasu.

Wert ôd projektu pn. „Ôbszarowŏ rewitalizacyjŏ cyntrum Łodzi – ôbszar 
ô powiyrchni 7,5 ha ôgraniczōny ulicami Wschodniōm, Rewolucyje 1905 
r., Kilińskigo, Jaracza społym ze rantami po drugij strōnie wm. ulic”, co 
umożliwiōł rewitalizacyjõ kamiynice H. Majewskigo, ôn wyniōs 288,4 mln 
PLN, z czego bez 88,9 mln PLN było dofinancowano ze rezerw ôd Euro-
pejskij Unije.

https://mapadotacji.goY.pl/projekty/756668/

Wert ôd projektu pn. „Ôbszarowŏ rewitalizacyjŏ cyntrum Łodzi – ôbszar 
ô powiyrchni 32,5 ha ôgraniczōny ulicami Zachodniōm, Podrzecznōm, 
Stary Rynek, Wolborskōm, Franciszkańskōm, Pōłnocnōm, Wschodniōm, 
Rewolucyje 1905 r., Próchnika społym ze rantami po drugij strōnie wm. 
ulic”, co we jego rōmach były zrewitalizowane park Staromiejski, Stary 
Rynek i plac Wolności, ôn wyniōs 278,3 mln PLN, z czego bez 73,5 mln 
PLN było dofinancowano ze rezerw ôd Europejskij Unije.

https://mapadotacji.goY.pl/projekty/756667/ 

Wiyncyj ô łōdzkich rewitalizacyjnych projektach na:
https://rewitalizacja.uml.lodz.pl/dzialania/?L -1

Dotarci do placu Wolności i inkszych tajli Łodzi ułacniŏ 30 nowych sztra-
synbanōw, co je miasto Łōdź sprawiyło dziynki realizacyji projektu spōł-
financowanego ze rezerw EU. Ône bydōm jeździć po zmodernizowanych 
glajzach, ze rozbudowanyj zajezdnie we Chocianowicach.

Wert ôd projektu pn. „Kōmpleksowy program integracyje necu niskoymi-
syjnego publicznego transportu we łōdzkij metropoliji społym ze kupym 
taboru do ôbsugi trasy W-Z jak tyż inkszych kōmunikacyjnych lyniji i mo-
dernizacyjōm sztrasynbanowych zajezdni we Łodzi – Faza I”, co we jego 
rōmach miasto Łōdź umoderniyło infrastrukturã publicznego transportu, 
ôn wyniōs 843,6 mln PLN, z tego bez 471,7 mln PLN było dofinancowano 
ze rezerw EU.

https://mapadotacji.goY.pl/projekty/746926/

Europejskŏ Unijŏ spiyrŏ ôdnowã miast i publiczny transport!

RYBNIK
Zabytkowŏ Gruba Ignacy we Rybniku dostała we 2024 r. Europejskõ 
Nadgrodã Erbizny – Nadgrodã Europa Nostra. Ciynżko ô barzij klarow-
ne uznani sukcesu tego projektu we dwudziestõ rocznicã przistōmpiy-
niŏ Polski do Spōlnoty. Gruba Ignacy przestała wykōnować berkmań-
skõ robotã we 1995 r., kej ze szachtu „Kościuszko” wyjechoł ôstatni 
wagōn wōnglŏ. Gruba fungowała bez 203 lata i ôna je klarownie tajla 
historycznyj i kulturalnyj erbizny ôd rybnickij ziymie i Gōrnego Ślōnska. 
Budōnki kōmpleksu ôd gruby przetrwały dziynki determinacyji byłych 
robotnikōw zebranych we Stowarziszyniu Zabytkowyj Gruby Ignacy. 
Potym ôbiekty były wpisane do regestu zabytkōw, a m. Rybnik wklu-
dziyło raja rewitalizacyjnych projektōw spōłfinancowanych ze budżetu 
Europejskij Unije. Dzisiej Zabytkowŏ Gruba Ignacy służy za cyntrum 
nauki i techniki, co, dziynki użyciu modernych audiowizualnych tech-
nik i utrzimaniu ôryginalnych elymyntōw ajnrichtōngu dŏwnego werku, 
w tym durch sprawnyj damfmasziny, ôno je sztyjc niyôbyczajnie cynny 
pōnkt na Szlaku Zabytkōw Techniki Ślōnskigo Wojewōdztwa. 

Wert projektōw, co sużyły rewitalizacyji Zabytkowyj Gruby Ignacy we 
Rybniku wyniōs bez 35 mln PLN, z tego bez 16 mln PLN było dofinanco-
wano ze rezerw Europejskij Unije.
Wiyncyj ô projektach na:
https://mapadotacji.goY.pl/projekty/553757/
https://mapadotacji.goY.pl/projekty/736081/
https://mapadotacji.goY.pl/projekty/780577/
https://mapadotacji.goY.pl/projekty/789963/ 
https://mapadotacji.goY.pl/projekty/1166289/

ZAC+ODNIOPŌMORSKE WOJEWŌDZTWO
Szczecin to je durch jedna ze nojważniyjszych hawyn Polski i Bałtyc-
kigo Morza. Ciynżko ô lepsze miyjsce na zlokalizowani cyntrum nauki 
zachodniopōmorskigo wojewōdztwa aniżeli głowne miasto ôd regiōnu.
To tam bōł postawiōny karakterystyczny budōnek we formie szifu, co 
w nim swojã siedzibã mŏ Morske Cyntrum Nauki w Szczecinie m. prof. 
Jerzego Stelmacha. To je modernŏ edukacyjnŏ instytucyjŏ, co umoż-
liwiŏ dzieciōm i majoryntnym ôdkrywani sekretōw nauki i techniki. 
Ôczywiste je, że jeji głowny motyw to morze, tōż we ôfercie ôd 
Cyntrum goście znojdōm wystawy poświyncōne zjawiskōm 
zwiōnzanym ze życiym na morzu, zyglowaniym, 
rybołōwstwym abo funkcjōniyrowaniym hawyny. 
Cyntrum może sie poasić ekstra edukacyjnōm ôfertōm, 
co dziynki nij ôno przibliżŏ tymaty na polu fizyki, 
matymatyki, geografije, astrōnōmije, medycyny, techniki, 
ekologije, socjologije, historyje abo kultury.

Wert ôd projektu pn. „Budowa Morskigo Cyntrum 
Nauki w Szczecinie m. prof. Jerzego Stelmacha” 
wyniōs bez 152 mln PLN, z tego bez 112 mln PLN 
było dofinancowano ze rezerw Europejskij Unije.

Wiyncyj ô projekcie na:
https://mapadotacji.goY.pl/projekty/1166919/ 

Zŏcne Czytŏczki, zŏcni Czytŏcze!  

To już 20 lŏt! 1 mŏja 2004 r. Polska przistōmpiyła do Euro-
pejskij Unije i tak do kna ôpuściyła siwõ sferã bezpieczyństwa 
miyndzy euroatlantyckim ôbszarym a państwami byłego So-
wieckigo Zwiōnzku. Już niy rŏz my sie przekōnali, jak ważnŏ 
je przinŏleżność do Europejskij Unije i NATO.

Pokozało sie, że uczestnictwo we Spōlnocie było bezcynne we 
ciynżkim czasie pandymije, kej nadzwyczajnŏ robota ôd Eu-
ropejskij Unije, m.in. spōlne kupy szczypiōnek, ôchrōnnego 
ajnrichtōngu i medycznego sprzyntu, pōmogły ôcalić setki 
tysiyncy ludzi. Człōnkostwo umożliwiyło Polsce dokōnanie 
niyôbyczajnego cywilizacyjnego skoku, co go niy zrobiyły 
państwa niyôbjynte wielkim rozszyrzyniym we 2004 r. i na-
stympnymi we 2007 i 2013 r. Napasztliwŏ wojna ôd Putina, co 
dō nij była zmuszōnŏ Ukrajina 24 lutego 2022 r., ôna zdyna-
mizowała robotã ôd Europejskij Unije, co suży zmocniyniu na-
szego spōlnego bezpieczyństwa bez m.in. sparcie herojicznyj 
walki Ukrajiny we niyrownym boju ze krymlowskim despotōm. 
Ukrajina je państwo kandydujōnce, co jego przistōmpiynie do 
Europejskij Unije powiynkszy ôbszar bezpieczyństwa i stabi-
lizacyje we Europie. Padŏ sie ô pogłymbiyniu integracyje bez 
danie ekstra pozōr na ôbrōnność w czasie nastympnyj ka-
dyncyje Europejskij Kōmisyje we l. 2024-2029. Talyntność do 
rozwoju i elastycznego reagowaniŏ we ôbliczu kryzōw, takich 
jak pandymijŏ, wcześnij wielkŏ financowŏ kryza, co sie zaczła 
we 2008 r., a terŏz zagrożynie moskewskōm agresyjōm, ône 
dowodzōm żywotności ôd Europejskij Unije, co jã ôd 2004 r. 
spōłtworzimy.

Europejskŏ Unijŏ je spōlnota wertōw. To ô nie terŏźnie wal-
czōm Ukrajińcy. Przed przymianami, co dō nich doszło społym 
ze upŏdkym kōmunizmu we 1989 r., my wyczekowali przi-
stōmpiyniŏ do spōlnoty dymokracyje, rzōndōw prawa i re-
szpektowaniŏ rozmajtości. We tym duchu była projektowanŏ 
kōnstytucyjŏ ôd Polski przijyntŏ we referyndum we 1997 r. 
Umŏjynie tyj drōgi, co kludziyła na geopolityczny Zachōd, to 
było nastympne referyndum ze 2003 r., co dało jasnõ ôdpo-
wiydź na pytanie, kaj polscy ôbywatele widzōm swojã ôjczy-
znã – we Europejskij Uniji.

W Polsce my widzymy Europejskõ Unijõ tyż bez pryzmã jeji 
ôzdrowiyńczego wpływu na gospodarkã, likwidacyjõ bezro-
bociŏ do hned niywidocznego poziōmu we czasach dobryj kō-
niunktury, corŏz wyższego poziōmu życiŏ abo wszechôbec-
nych we naszych hajmatach inwestycyji. Kōmiksy z seryje 
„Paneuropa” tworzōm niyôbyczajny i ekstra aktrakcyjny kata-
log tych ôstatnich. Nowe abo wyrymōntowane drōgi, banowe 
szlaki, co pō nich gzujōm moderne cugi, zrewitalizowane abo 
tyż zbudowane ôd podstŏw budōnki tyjatrōw, cyntra kultury 
jak tyż ôbiekty, co nōm usnadniajōm bliższe abo dalsze rajzy, 
to je klarowne potwiyrdzynie naszyj ôbecności we Europej-
skij Uniji. Polska sztyjc sie zmiyniŏ. Pokazujōm to nastympne 
inwestycyje, co je znojdziecie na strōnach latosigo kōmiksu 
„Paneuropa. Licho niy śpi”. Do niywiarogodnych zmian do-
szło we Rybniku – partnyrskim mieście latosigo kōmiksu – kaj 
Zabytkowŏ Gruba Ignacy zmiyniyła sie we moderne cyntrum 
techniki, miyjsce trefōw miyszkańcōw i świadectwo boga-
tyj historyje rybnickij ziymie. Nasz nastympny partnyr to 
Czelŏdź. Ôbiekty zlokalizowane na terynie byłyj gruby „Sa-
turn” w Czeladzi goszczōm we swojich murach m.in. miyjskõ 
Galeryjŏ Modernego Kōnsztu Elektrownia. We zrewitalizowa-
nym budōnku cechauzu powstało Postindustryjalne Cyntrum 
Erbizny Wōnglowego Berkmaństwa we Zŏgłymbiu. Rybnik 
i Czelŏdź rewitalizujōm ôbiekty industryjalnyj architektury 
i dzielōm sie swojimi doświadczyniami na forum Ślōnskigo 
Ferajnu Gmin i Krysōw, co przistōmpiōł do Paneuropy za jej 
nastympnego partnyra. Niy ôpuszczŏ jij Łōdź, kaj – jak kożdy 
rok – na Miyndzynŏrodowym Festiwalu Kōmiksu i Ger bydzie 
prymiera nowyj Paneuropy. Łōdź to ekstra miyjsce do kōmik-

su. We 2023 r. „EC1 Łódź – Miasto Kultury” fajrowało ôtwar-
cie Cyntrum Kōmiksu i Interaktywnyj Narracyje. Podobnie jak 
EC1, Cyntrum to dziecio ôd europejskij integracyje, co by niy 
powstało, jak by my niy przistōmpiyli do Europejskij Unije. Ra-
dzi my sōm, że ôno je sztyjc za partnyra ôd Paneuropy. We 
mieście fabrykantōw i kōmiksowego dōmu ôd alchymika Syń-
dziwoja je kōntynuowanŏ Ôbszarowŏ Rewitalizacyjŏ Cyntrum 
Łodzi. Projekt ôbjōn ôddany latoś łodzianōm plac Wolności, co 
go możecie ôglōndać na ôkładzinie. Ôd dycki na placu Wolno-
ści były sztrasynbany – nic sie sam niy zmiyniyło. No możno 
ôkrōm samych wozideł – bany, co w nich znojdziecie karak-
terystyczne tabulki ze unijnymi gwiŏzdkami, ône sōm nowe. 
W Łodzi była wyrymōntowanŏ tyż ulica Włókienniczŏ i dōm ôd 
jednego ze twōrcōw fabrykanckij Łodzi, miyjskigo architekta 
Hilarego Majewskigo. Zachodniopōmorske wojewōdztwo de-
biutuje we naszym kōmiksie za jego partnyra i miyjsce akcy-
je. To prawie tam – na szczecińskim brzegu Ôdry – powstało 
szumne Morske Cyntrum Nauki m. prof. Jerzego Stelmacha. 
Człōnkostwo we Europejskij Uniji nadało szwōngu regijōnōm 
i miastōm – w tym tym, co nŏleżōm do Unije Polskich Me-
tropoliji, naszego nastympnego partnyra. Ważne człōnkowske 
miasto ôd Unije to je Warszawa, co kōnsekwyntnie rozbudo-
wuje nec metra. Cieszymy sie, że europejske fundusze sōm 
w tym pōmocne.

Jak kożdy rok za przewodnikōw po tych unikatowych miyj-
scach bydōm nasi bohatyrowie, w tym jedyn ôsobliwy – Ignac, 
co go kamraciŏ ze Paneuropy nazywajōm tyż Industrius. 
Ignac, tak jak wielu naszych czytŏczōw, ôn sie narodziōł już 
po akcesyji do Europejskij Unije. Niy znŏ Polski sprzed przi-
stōmpiyniŏ do Spōlnoty, podobnie jak modzi twōrcy, co de-
biutujōm we kōmiksie. Nacychowane ôd Julie Cięciały, Miło-
sza Zimnickigo, Matyldy Lotki, Jowity Kotwice i Moniki Szopy 
strōny znojdziecie postrzōd tych stworzōnych ôd znanych ze 
poprzednich numerōw wyteranōw naszyj seryje. Rafał Szłapa, 
Robert Służały i Grzegorz Pawlak zaś ilustrujōm przigody ôd 
Paneuropy. Szumnõ ôkładzinã latosigo wydaniŏ nacychowoł 
Przemysław Truściński. Niy ma ale kōmiksu bez scynariusza, 
co go napisoł Dominik Szcześniak, znany Wōm już z numeru 
„Paneuropa. Solidarni ze Ukrajinōm”.

Czas zamazuje spōmniynia ôd tych, co byli za świadkōw przi-
stōmpiyniŏ Polski do Europejskij Unije. Modsi niy pamiyntajōm 
polskich miast i wsi sprzed 2004 r. We popkulturze, w tym we 
kōmiksie, twōrcy rozwŏżajōm niykej pytanie: „co by było, jak 
by...?”. Dwadziścia lŏt po akcesyji, świadōmi przedstawianych 
nōm rŏz za kedy iluzorycznych alternatyw do europejskij in-
tegracyje, my sie przizwolyli na podobny eksperymynt. Werci 
sie w nim weznōńć udzioł we 2024 r., jak fajrujymy 20. rocz-
nicã przistōmpiyniŏ Polski do Europejskij Unije i jak my wy-
brali nowy Europejski Parlamynt. Ô tym, jak pōdzie gyszichta 
ôd naszych bohatyrōw we tym ôsobliwym roku, przekōnŏcie 
sie, jak weźniecie do rynki nowy numer Paneuropy. Dostanie-
cie do na Tŏrgach Ksiōnżki w Katowicach, co – podobnie jak 
jejich ôrganizatōr, Fundacyjŏ Historyjŏ i Kultura – ône sōm za 
partnyrōw kōmiksu. „Paneuropa. Licho niy śpi” bydzie przi-
stympnŏ we Przedstawicielstwach ôd Europejskij Kōmisyje we 
Warszawie i Wrocławiu jak tyż we pōnktach Europe Direct we 
cołkij Polsce. Nasi partnerzi z Czeladzi, Rybnika, Łodzi, Za-
chodnigo Pōmorzŏ, miast Unijie Polskich Metropoliji i lokal-
nych regyrōnkōw Ślōnskigo Ferajnu Miast i Krysōw dadzōm 
pozōr na to, żeby Paneuropa dotarła wszyńdzie tam, kaj sōm 
jeji czytŏcze.

Zaprŏszōm do lektury. I pamiyntejmy – licho niy śpi!

Bartłomiej Balcerzyk
p.ô. dyrechtōr 
Przedstawicielstwa ôd EK w Polsce

…ÔTO 
MŌJ PIYRSZY 

KROK.

WŌNNE MIKSTURY 
I ÔSTRE PAZURY, 
I TROCHÃ KRWIE, 
BYŚ CŎFNŌŁ SIE.

WE SŁOWACH 
ÔD MATEK SŌM 

SKRYTE,

ZNISZCZYNIE 
NAPYNDZŎ 
MROK…

MMM.

ÔD ÔJCŌW 
WE SKALE 
WYRYTE.

TO CO SIE TAK 
GAWCZYCIE NA NŎS 

SKŎKAĆ?

A NIC, PABLO, 
BLANK NIC.

COŚ CI NIY 
POSZŁO, SYNEK.

A WŌM 
CO DO TEGO?

DŎWEJ, TE!

JADYMY Z TYM 
KICKFLIPYM, PABLO!

PABLO, PABLO!

A TO Z TEGO… 

ŻE WSZYSCY… 

DEJCIE SIE POZŌR 
ZE TAKIMI TEKSTAMI. MY SŌM 

DWANŎŚCIE LŎT STARZI.

MIE JE RŌWNE 
DWADZIŚCIA. 

I CO Z TEGO?

WE GRUBIE, 
NO TOĆ.

PO JAKYMU 
MŌMY NIY 
WIEDZIEĆ.

MODZIŚCIE 
SŌM, MOŻECIE NIY 

PAMIYNTAĆ.
PO PROSTU SPŌMINŌM, 

JAKECH TO SŌM ROBIŌŁ. 
WIYCIE, ŻE SAM BŌŁ KEDYŚ 

SKATEPARK? 

MY SŌM… 

PIYKNE KŌNSZTIKI, 
IGNAC, ALE JUŻ WIELKI 

CZAS, ŻEBYŚ SIE POPISOŁ 
WE RICHTICH AKCYJI!

…BAJTLE NOWYCH 
CZASŌW! 

ESSA!

ALE URWAŁ!

CZAD!
ŁAŁ!

PETARDA, 
TE!

CO JE?!

HE?

TE! 

MŎCIE CANGI? 
BO MIE TRZA USZCZYPNYĆ.

WIDZIELI 
ŻEŚCIE TO, 
CHOPCY?

„FACHU” CIE UCZÃ. 
WE SUPERUWIJACZCE!

ŌPA? CO TY SAM ROBISZ?

ALE CZAD!

KALMA

Szarlej

WOŁOSZYN

W CIYNIU ZA MNŌM 
SKRYWŎ SIE EKSTRA 
PRZŎCIEL. TO JEDYN 
ZE TWOJIGO RODU, 

WOŁOSZYNIE. 

POZBYDYMY 
LUDZI WOLNYJ WOLE 

I ZATOPIYMY 
W PRZESZŁOŚCI!

NA WEZWANI, 
PIYKNŎ LICHO. SPOŁYM 

WŻYNYMY ŚWIAT KU 
ZGNILIŹNIE.

BYDZIECIE 
KROCZYĆ ZY MNŌM WE 

TYM ZNISZCZYNIU.

MMM… 
CZUJÃ WŌŃ 

ZBULŌNYJ CEGŁY. 
NOWOŚĆ CIELUSZEJE, 

POSTYMP IDZIE 
FŌRT.

PŌDŹCIE 
WSZYSCY.

BOGINI ŚMIERCI I ROZKŁADU. 
NIYNAWIDZI ÔPIEKUNŌW 

ROŚLINNOŚCI, CO SIE PLYNI, 
ZWIERZŌNT, CO SIE SPORZŌM. 

BRAT BLIŹNIŎK I ARCYWRŌG 
ÔD SKARBNIKA. MŎ MOC 

WYWOŁOWANIŎ TRZYŃSIYŃ 
ZIYMIE.

A KU TYMU 
DO KNA NAKOPIÃ 
MOJYMU BRATU 

DO ZADKU.

WŁADCA DRACHŌW, 
ÔJCIEC ÔD 

WAWELSKIGO DRACHA. 

ŻMIJ

LICHO

JŎ SWOJŌM RYNKŌM 
FYRLŌM ESYNCYJÕ PRZESZŁOŚCI, 

TERŎŹNOŚCI I PRZISZŁOŚCI, 
A SPLŌNTUJÃ JŌM PODUG 

SWOJIJ WOLE.

BOGINI NIYSZCZYŃŚCIŎ, 
PATRŌNKA ÔD ZŁYCH DUCHŌW, 
DYMŌNŌW I CZAROWNIKŌW.

PŌMOGŁY CZARY 
SZEPTANE NAD GŎRKYM 

ZE WYWARAMI. ALE TO NIY 
SŌM INKANTACYJE ÔD 

AJNFACHOWYJ CZAROWNICE, 
CO MIYSZŎ WE KASTRŎLU 

DARYMNE MIKSTURY. 

JA, JA. CHCIELI 
GO WYGNAĆ Z KRAKOWA, 

JAK ÔN NAD NIM ÔD 
WIEKŌW WŁŎDŎ. 

ALECH MU NOJPRZŌD 
WYJAWIYŁA JEJICH NIYCNE 
PLANY… TŌŻ POSTANOWIŌŁ 

JEDYNIE SŁUSZNIE.

PRZISTŌMP 
DO SWOICH BRACI 

I SIOSTRY, 
ŻMIJU.

WAWELSKI DRACH, 
SYN ÔD WOŁOSZYNA

PANEUROPA… 
ZDRADZIYLI 

MIE… 

TAK 
AJNFACH 

UWIERZŌŁ 
TWOJIM 

SŁOWŌM?

ACH, NIY 
DO KŌŃCA…

SWIŌNZOŁ 
SIE Z NAMI 
SOJUSZYM.

DWADZIŚCIA LŎT PŌDZIE 
W ZAPŌMNIYNI, MŎCIE NA TO MOJE 

SŁOWO. ALE ŻEBY PRZEKLUDZIĆ MŌJ 
PLAN, MY SIE NOJPRZŌD MUSZYMY 

WZIŌŃŚ ZA PANEUROPÃ...

RADUJE MIE, ŻEŚCIE 
SŌM TACY AJNSZTIMIK. EUROPA 
KWITŁA ZA DUGO. I, CHOCIŎŻ MŎ 
TURBACYJE, ÔNA CHCE JESZCZE 
RUBNŌŃĆ, ÔBJŌŃĆ GRANICAMI 
ZACHODNI BALKAN, A NAWET 

UKRAJINÃ. 

JŎ SWŌJ LŌS 
ZAAKCEPTOWOŁ. PANEUROPA 

CHCIAŁA MI URŌNGAĆ... A POSTRZŌD 
WŎS SIE CZUJÃ... DOBRZE. JŎ NIY 
CHCÃ BYĆ W CIYNIU. JŎ NIY CHCA 
BYĆ INO POTWORA ZE BŎJEK... 

JE ŻECH Z WAMI.

DŎWNO TYMU 
NAZŎD LUDZIE SIE 
KŁŌNIALI DRACHŌM, 

DYRGALI NA NASZ SŌM WIDOK. 
DZISIEJ MY ÔDESZLI 

W ZAPŌMNIYNI. 

CZAS SPŌMNIEĆ 
LUDZIŌM, KAJ JE 

JEJICH PLAC. JAK JE 
PRZILEŻYTOŚĆ, TO MY 
SŌM FERTICH, BY SIE 
Ô NŎS SPŌMNIELI. 

DŹWIGŎ MI SIE 
ÔD ROZWOJU I ŻYCIŎ, 

CO SIE PLYNI NAÔBKOŁO. 
JŎ CHCÃ, ŻEBY LUDZIE KATRUPIELI 

WE NIYSZCZYŃŚCIU, A COŁKI 
ŚWIAT UTYNŌŁ WE 

ROZKŁADZIE. 

DWADZIŚCIA LŎT 
ÔCHRŌNY PRZIRODY, 

ÔDTWŎRZANIŎ SIEDLISK 
ZWIERZŌNT, ROZWOJU ZIELŌNYJ 
YNERGIJE TO MARNOŚĆ. CHCÃ 
POWROTU STARYJ EUROPY, 

ZNIYCZYSZCZŌNYJ I PRZEPOŁNIŌNYJ 
LUDŹMI, CO SIE BOJŌM ZMIAN 

NA RZKŌME 
„
LEPSZE”. 

PIYRWYJ LUDZIE 
BEZ SPAMIYNTANIŎ KRADLI 
MOJE PODZIYMNE SKARBY. 

NIY POWINNI BYLI PRZESTŎWAĆ... 
TESCHNO MI ZA PORZŌMNŌM 

KATASTROFŌM! 

TO NASZ 
PIYRSZY SPŌLNY TREF. 
CZAS POTWIYRDZIĆ, ŻE 

IDYMY KU JEDNYMU 
CYLU.

LUDZIE SIE BAMŌNCŌM, 
ŻE ÔSWOJŌM YNERGIJÕ 

ÔD SŁŌŃCA, ŻE ÔPRŌM TRANSPORT 
NA WODORZE... HA! NIYCH JŎ INO 

MOCNIJ TŌMPNÃ, A JEJICH ZIELŌNE 
FABRYKI I MODERNE REAKTORY 

PADNŌM! 

NIYCH SIE BIERŌM 
ZE ZIYMIE WSZYSKO, 
CO SZKODLIWE, A JAK 

SPRŌBUJŌM SIE DORWAĆ 
DO METALŌW RZŎDKICH 

ZIYM, TO MIE 
POPAMIYNTAJŌM! 

CHCÃ, 
BY DWADZIŚCIA 
ÔSTATNICH LŎT 
ÔBRŌCIYŁO SIE 

WNIWECZ.

DWADZIŚCIA 
ÔSTATNICH LŎT 
IDZIE FŌRT!

JŎ 
I MŌJ SYN, 
WACHTYRZ 
WAWELU.

GRUBA SATURN,
CZELŎDŹ.

POSZLI TAM ÔBA. 
MYŚLISZ, ŻE PRZICIŌNGLI 
NA SIEBIE JAKÕ ÔSTUDÃ?

COŚ MI PADŎ, 
ŻE TO ZAPOWIYDŹ CZEGOŚ 

SROGSZEGO.

OHO! 
COŚ SIE DZIEJE 

WE ŚWIECIE!

ŁO CIYNIU! 
TO TAM SIE SKRŌŁ 

NASZ MODY?

CIEKAWE, PO KIM ERBNŌŁ 
TÃ BUKSOWÕ NATURÃ, SYŃDZIWOJU? 

MŌM NADZIEJÃ, ŻE PŌ MIE 
SIYŁÃ DUCHA!

ŁÓDŹ. 

BIP! BIIIP! BIP! 

...A ZRESZTŌM 
SAMA ÔBŎCZ!

* PATRZ: „PANEUROPA. SOLIDARNI ZE UKRAJINŌM”

MUSZYMY PŌMŌC TYM 
LUDZIŌM. I NASZYM 

PRZŎCIELŌM.

COŁKE SZCZYŃŚCI, 
ŻECH PRZENIŌS KRŌNG ZASIYLANY 

ŚWIATŁYM ÔD ŻARZE* ÔD BIOŁYJ FABRYKI 
DO NASZEGO NOWEGO DŌMU. 

DZIYNKI NIYMU...

NIY CZAS NA ŚMIYSZKI, 
JAK SIE ŚWIAT WALI! PANEUROPO, 

DO ROBOTY!

DEJ MI ZACZNYĆ, 
FATER!

A JAK 
MYŚLISZ?

NIGDY W ŻYCIU!

TROCHÃ WIARY 
WE FAMILIJÕ, 

KOCHANŎ! 

SYNEK, ŻE CIEBIE SIE 
ZACHCIAŁO TYCH KICKFLIPŌW 

NA PLACU NASTYMPNYJ 
KATASTROFY!

ACH, TATO, 
NO WEŹ…

JAK ZEJDYMY 
NA ZIYM?

NIY WIYM, MAMO! 
DOPIYRO WYLAZŁY SPOD 

ZIYMIE! NIY MIAŁY JESZCZE 
PRZILEŻYTOŚCI POZNAĆ SMAKU 

NASZYCH PIYŃŚCI! 
I MAMO...

O, CO TO 
ZA BESTYJE, 

IGNAC?

JA, SYNEK?

MY SŌM 
W ROBOCIE. TYTUŁUJ 
MIE DO PORZŌNDKU!

WYBŎCZ… 
INDUSTRIUSIE! DRAN 

NA CIEBIE!

JESZCZE YNO 
CHWILKA I…

"
…FERTICH!"

HA!

HE?
PRZIPŌMINŌM, 

ŻE ŚWIAT GORE. LEPIJ 
NIYZAWODNIE SIE WEŹMY 

ZA ROBOTÃ.

SYNE… EHM… 
INDUSTRIUSIE, WALKA 

CIE STURBOWAŁA, MOŻNO BYŚ 
CO ZJŎD, ABO CHOCIŎŻ ZACZYRPNŌŁ 

YNERGIJE ÔD SŁOŃCA, CO ŻYCI DŎWŎ? 
MISTERNIE WYGLŌNDŎSZ…

LEPIJ PŌMYŚL 
NAD MYNIJ KRINDŻOWYM 

MIANYM.

DOBRŎ ROBOTA, 
SYNEK! TERŎZ TATA 

TROCHÃ POROBI. MŌM SAM 
NOWY WYNALAZEK. NAZWOŁ 

ŻECH GO 
„
SKLEPKA”. 

MODZIEŻOWO, PRA? 

MORSKE CYNTRUM NAUKI, 
SZCZECIN.

FATER?

RŎDECH 
JE, KEJ MI TAK 

PRAWISZ.

TŌŻ CZYMU 
NIY ZNŌM CWEKU 

NASZYJ WYPRAWY?

TO NIYSPODZIANKA, 
CO CI JŌM MOGÃ PEDZIEĆ. 

CWEK TO YNO SZPAS. 

CHCESZ 
ZMŎCNIAĆ WIYŃZI 

NAKAZAMI? 

NAKAZUJÃ CI SIE DOBRZE 
BAWIĆ I BRAĆ PRZIJYMNOŚĆ 

ZE ZNISZCZYŃ, CO SŌM 
PRZED NAMI!

A JAK 
INAKSZYJ?! 

Do roboty! 
Za mnōm!

LICHO NŌM 
SROGÕ UPRZYJMOŚĆ ZROBIYŁA 

TYM, ŻE MOGYMY ZMOCNIĆ 
FAMILIJNE WIYNZY.

HA! CHYBACH 
POBIŌŁ REKORD 

WARTKOŚCI 
PRZIBYCIŎ!

NIY CZAS 
NA POKAZOWANI 

MUSKLI, BAZYLISZKU! 
TA POWODZIOWŎ WELA 

GROZI MIASTU!

DZIOUCHA, 
PRZECÃ DO CIEBIE 
TO JE GRACZKA!

ŻMIJ?!

JEŹLI NIY 
POTRZEBUJÃ 

TWOJIJ PŌMOCY… 

…TO NA COŚ 
SAM JE?

JE, TO MI 
CHYBA BYŁO 

PISANE.

GRUBA Ignacy. 
Rybnik.

NO PŌDŹ, 
BRACIE! PŌDŹ! STYKNIE 

CI ÔDWAGI?!

EHM!

BRRRRRRMM!

GRRRR!

Brrrr…

JŎ KAMRATA 
PRZIKLUDZIŌŁ, MODY, 

TŌŻ ÔDWAGI MŌM 
ZA DWŌCH!

MY SŌM BLIŻNIŎKI, 
ÔSZKLIWY PODCIEPIE! NIY 
ŚMIYJ MI GŎDAĆ 

„
MODY”! 

NO TŌŻ 
DOBRE, NIYCH BYDZIE 

„
MODSZY” – DYĆ JŎ PŎRÃ 
MINUT PRZED TOBŌM NA 

ŚWIAT PRZISZOŁ!

BRAT WIERZÃ 
NIY WPŎD SAM, ŻEBY 

SIE POJEDNAĆ?

ZA MODZIŎKA 
SZARLEJ SIE NAŻAR 
SZALEJU. ÔNYMU NIY 

WE GOWIE BRATERSKŎ 
MIYŁOŚĆ, ZŎCNY 
TWARDOWSKI! JAK TO 

PADAJŌM 
NOJSŁYNNIYJSI 
Z LITERATŌW: 
ZDARZŎ SIE!

POCZARUJ TERŎZ 
TROCHÃ, MIYŁY JŌNIE, 

ŻEBY MY POTYM…

…MOGLI SIE 
SKUPIĆ NA PRŌBIE 
ÔDPOWIEDZI NA 

PYTANIE…

CO TU SIE…

PIERZINIE…

DZIEJE?!

SUSZNŎ IDYJŎ, 
MIYŁY SKARBNIKU. 
TEN CUDACZNY ATAK 

JE GANC…

…PODYJZDRZANY.



FTOŚ JE 
U MIE W DŌMA.

PANEUROPO,

APEL!!!



Nareście!

NO NIY.

HA, HA! A JEDNAK! 
NIC NIY STRZIMIE TYJ MASZINY 
NIYNAWIŚCI I ZNISZCZYNIŎ! 

NO I TYLA, 
JAK SIE ROZCHODZI 

Ô BOGÕ CISZÃ…

FATER, A CO 
MY SAM CHCYMY 
ÔSIŌNGNYĆ?

O, LICHO! PIYKNŎ, 
NISZCZYCIELSKŎ 

LICHO!

NO, TAK JAK PADŎ KOŚCIYJ: 
NIYNAWIŚĆ, ŚMIERĆ, ZNISZCZYNI, 

ROZKŁŎD. SIŌNGNYMY PO WSZYSKO, 
CO ZDATNE WE PRZIWRŌCYNIU LUDZI 

NA JEJICH NŎLEŻYTY PLAC – 
U NASZYCH STŌP!

PRZIWRŌCŌNY 
DO ŻYWOBYCIŎ ZAŚ 

BYDÃ MŌG STŌMPAĆ PO 
ŚWIECIE I ŻEROWAĆ NA 

JEGO ŻAŁOSNYCH 
MIYSZKAŃCACH!

TY, LICHO, BYDZIESZ 
MIEĆ ERÃ PRZIJYŃCIŎ ROLE MOJIJ 

NOWYJ SOJUSZNICZKI!

SPOŁYM ZNISZCZYMY 
TYCH CIELUCHŌW ZE 

PANEUROPY I ZACZNYMY 
WŁADZÃ NAD ŚWIA...

NASZYJ GRUPIE 
NIY TRZA MOC RAZY 
POBITYCH LEBRŌW.

STYKNIE 
NAM TO.

DZIYNKI TYMU DO KNA 
ZNISZCZYMY DWADZIŚCIA 

LŎT ROZWOJU!



CYNTRALNE MUZEUM WŁŌKYNNICTWA 
W ŁODZI,ŁŌDZKI PARK MIYJSKIJ 
KULTURY.

ULICA WŁÓKIENNICZA, ŁŌDŹ.

DŌM ÔD ARCHITEKTA ŁODZI ZE XIX 
WIEKU, HILAREGO MAJEWSKIGO, 
UL. WŁÓKIENNICZA, ŁŌDŹ 

PLAC WOLNOŚCI, 
ŁŌDŹ.

ZABYTKOWŎ GRUBA IGNACY,
RYBNIK.

GRUBA SATURN,
CZELŎDŹ.

ZNISZCZYNI NAPYŃDZIYŁO MROK, A TO BŌŁ JYN PIYRSZY KROK!

A TERŎZ NŌM JESZCZE TRZA POSTYMP ZNIKCZYMNIĆ DO KNA!

KROCZYCIE ZY MNŌM WE TYM KŌNSZCIE ZNISZCZYNIŎ, 
TŌŻ CIESZCIE SIE JEGO WIDOKYM. DZIWEJCIE SIE NA ÔDNOWIŌNE 

ZAŚ KATRUPIEĆ!
…wymazujymy ludzke spōmniynia!

I radujcie sie społym zy mnōm, chytrzi przŏciele, 
bo razym ze tym zniszczyniym...

BANHOF METRA BRÓDNO,
WARSZAWA.

Paneuropo, to, co widzicie, to sie 
naprŏwdã dzieje.

We wielu placach we kraju – i niy 
yno – cŏfie sie technologiczny postymp!

MORSKE CYNTRUM NAUKI, 
SZCZECIN.

Miyjsca, co były wyrymōntowane abo 
zbudowane ôd fōndamyntōw, ône sie 
tracōm niy yno ze powiyrchnie ziymie...

…ale tyż ze pamiyńci ôd ludzi, co – 
choby sie nic niy stało – żyjōm tak, jak 
sie żyło dwadziścia lŏt tymu nazŏd.

Mōmy niyôbyczajny powrōt do 
przeszłości – infrastrukturalny, 
gospodarczy i technologiczny.

Twardowski poradziōł was wszyskich 
prziwołać, ale sprawa je ôsobliwie wŏżnŏ, 
beztōż jŏ tyż apelujã...

Paneuropo, apel!

LAZARYT LITEWSKIGO UNIWERZYTETU NAUK 
Ô ZDROWIU, CYNTRUM NOŻA GAMMA, KOWNO.

ZREWITALIZOWANY TERYN 
WE DOLNYCH WITKOWICACH,
ÔSTRAWA. 

NASZA PAMIYŃĆ, DZIYNKI 
CZARŌM ÔD TWARDOWSKIGO 
I CICHYJ ROBOCIE ÔD ATYNY, 

JE NIYTYKNIYNTŎ, TŌŻ 
WIDZYMY TÃ ZMIANÃ. 

SUCHEJCIE! 

ALE NIY PORADZYMY 
ZNOJŚ ZDRZŌDŁA TEGO 

TYTRANIŎ.

A WIYCIE, 
ŻE W CZELADZI 

NA GRUBIE BŌŁ KEDYŚ 
SKATEPARK?

PODSUMUJMY 
FAKTY. 

MHM.

JAK CIE SKATEPARK 
INTERESUJE, TO SIE 

POĆWICZ TRIKI, 
SYNEK.

NIY TERŎZ, IGNAC. 
ÔZPRAWIŌMY Ô WŎŻNYCH 

SPRAWACH. 

SKŌND 
TO WIYMY? CZYMU 
MY PAMIYNTŌMY?

TAK, JAKEŚCIE WIDZIELI 
NA PROJEKCYJI ÔD SYŃDZIWOJA, 
WE WIELU MIYJSCACH SIE TRACŌM 

ÔWOCE ROZWOJU, A JEGO 
KŌNSEKWYNCYJE SŌM 

WYMAZOWANE ZE PAMIYŃCI 
ÔD MIYSZKAŃCŌW.

MY MYŚLELI, ŻE TA KRZINKA 
JUŻ SWOJE ZROBIYŁA WE PRZESZŁOŚCI*, 
A JEDNAK TO ÔNA JE ZAPOWIEDZIALNŎ 

ZA ZAKRZIWIYNI RZECZYWISTOŚCI. 
TYLA TURBOWANIŎ DO 

ARTEFAKTU, CO JUŻ SWOJÃ 
ROLÃ ÔDEGROŁ?

NASI WROGOWIE ZAATAKYROWALI 
W JEDNYM CZASIE WE TRZECH MIYJSCACH, 

A WSZYSTKO NA TO, ŻEBY SIE WŁŌMAĆ 
DO MIESIŌNCOWEGO FESTŌNGU ÔD 

TWARDOWSKIEGO I PORWAĆ 
KRZINKÃ ÔD ŻARZE!

TO BYŁA 
ÔSZKLIWŎ 

DYWERSYJŎ! 

NIY TAKIJ DALEKIJ PRZESZŁOŚCI – PATRZ: 

„
PANEUROPA. SOLIDARNI ZE UKRAJINŌM”.3332



TE TRZI ZDARZYNIA 
BYŁY ÔDPARTE ÔD TRZECH 

SPŌNTANICZNIE UFORMOWANYCH 
MINIDRUŻYN PANEUROPY. 

WRŌG PORADZIŌŁ 
ÔDCIŌNGNYĆ NASZÃ POZORNOŚĆ 
I MŌMY TERŎZ SROGÕ STAROŚĆ. 

JAKE MŌMY TROPY?

PIYRSZY JE MŌJ BRZIDSZY 
BRAT BLIŹNIŎK, COCH Ś NIM SIE 

JUŻ DŎWNO POWADZIŌŁ I NIY JE ŻECH 
W SZTAŃDZIE NAZNACZYĆ NIC ÔKRŌM TEGO, 

ŻE ÔN JE KAJŚ POD ZIYMIŌM. 

DRUGI TO JE ZNISZCZŌNE 
ZDRZADŁO WE MOJIJ WERKSZTELI. 
FTOŚ BEZ NIE PRZESZOŁ SPOŁYM 

ZE SZKATUŁŌM ÔD ŻARZE. 

I TO JE FTOŚ 
POTYNŻNY, MOŻLIWE, 
ŻE NIY DZIAŁŎ SŌM. 

TUKEJ SIE ŚLŎD 
TRACI.

JESZCZE JE TRZECI 
GŁOS WE TYJ SPRAWIE. 

I BYCH CHCIOŁ, ŻEBYŚCIE WSZYSCY, 
A WŁŌKNIARKA I SYŃDZIWŌJ 

ÔSOBLIWIE WYSUCHALI GO DO 
KŌŃCA I ZE NŎLEŻYTYM 

POSZANOWANIYM.

INDUSTRIUSIE?

DOSZŁO DO DWŌCH ATAKŌW WE 
ZABYTKOWYCH GRUBACH W RYBNIKU 

I CZELADZI. DO TEGO POWODZIOWŎ WELA 
GROZIYŁA SZCZECINOWI.

SZTWŎRTYMU, WE 
MIESIŌNCOWYJ SIEDZIBIE 
ÔD TWARDOWSKIGO, MY NIY 

PORADZIYLI ZAPOBIYC.

PIYRSZE TRZI BYŁY DOŚ 
DROBNE I WIEDZIELI MY SIE 

Ś NIYMI RADY GŁADKO. 

SZTWŎRTE 
MIAŁO NOJWIYNCYJ 

SKUTKŌW.

A ZIYMIA 
JE SZYROKŎ 

I GŁYMBOKŎ... TŌŻ NIY 
MŌMY NIC.

WIYCIE, 
ŻE NA GRUBIE 

W CZELADZI BŌŁ 
KEDYŚ SKATE-

PARK?

JŎCH TAM BŌŁ ZARŎZ 
PRZED TYM, JAK TO COŁKE 
SZALYŃSTWO SIE ZACZŁO. 

MY ROBIYLI TRIKI 
ZE BAJTLAMI... ZE BAJTLAMI 

MODSZYMI ÔDY MIE, ALE TAKIMI, 
CO, JAK JŎ, ÔNE SŌM BAJTLE 

NOWYCH CZASŌW.

I MOGYMY 
WEJZDRZEĆ NA TO 

WSZYSKO ZE INKSZYJ 
PERSPEKTYWY. CO TO ZA 

PERSPEKTYWA, 
IGNAC?

ACH, SYNEK.

WRR!

PERSPEKTYWA ÔD DWUDZIESTOLATKA. 
JAK JŎ BYCH MIOŁ ZAPŌMNIEĆ, TO CO BYCH 

PO PRŎWDZIE PAMIYNTOŁ? 
CO BY PAMIYNTAŁY 

TE BAJTLE PO DWANŎŚCIE LŎT MODE? 
WETNÃ SIE, ŻE... NIC. MOJE ŻYCI TO ÔSTATNI 

DWADZIŚCIA LŎT. FTOŚ JE WYMAZUJE. 
A CO JESZCZE MŎ DWUDZIESTY 

GYBURSTAG LATOŚ?COŚ, CO PRAWIE 
TYLA LŎT PRZINOSI ROZWŌJ, 
POKŌJ I BEZPIECZYŃSTWO?

EUROPEJSKŎ 
UNIJŎ! 

MODY!

DWA: MYŚLÃ, 
ŻE TYN FAMILIJNY 

TROP ÔD INDUSTRIUSA 
NŌM SKŌRÃ URETUJE!

WYBŎCZCIE, 
ŻECH JE 

NIYSKORNY! 

EHM!

A SKARBNIK, ZAMIAST ROBIĆ 
PROFESYJŌNALNIE, ÔN ROZKMINIŎ 

RODZINNE BEEFY ZE BRATYM! CO SIE 
Z WAMI STAŁO? WYŚCIE SŌM 

NIYZWYCIYNŻŌNŎ SUPERGRUPA, 
A SIE SPRAWUJECIE JAK...

YNO STARZIK UMIOŁ MIE WYSUCHAĆ 
I MI ZAUFAĆ! ÔJCOWIE – NOJSROGSZY ZIYMSKI 
ALCHYMIK I BOSKŎ PATRŌNKA COŁKIGO MIASTA – 

ZAMIAST MIE POTRAKTOWAĆ PO PARTNERSKU, 
ÔNI MIE IGNORUJŌM, CHOBYCH NIY MIOŁ 

NIC WERT DO PEDZYNIŎ! 

MOŻNO JUŻ PORA, 
ŻEBYŚCIE WZIYNI MIE 

TRAKTOWAĆ JAK KOGOŚ 
WIYNCYJ ANIŻELI 
WŁŎSNEGO SYNA?

TE, TE! 
NIY IGNACKUJ 

MI SAM!

IGNACEK!

ÔBŎCZCIE, 
KOGOCH PRZIKLUDZIŌŁ.

WAWELSKI 
DRACH? WITEJ, 

KAMRACIE!

A CO TY MŎSZ 
ZA PLAC WE TYJ 

UTRŎPIE?

NIYSTETY 
DOŚ WŎŻNY.

ÔSZYDZIŌŁ MIE 
MŌJ ÔJCIEC, JAKECH 

Ś NIM CHCIOŁ ÔDNOWIĆ 
STOSŌNKI.

O, FAMILIJNE 
WIYŃZI! PIYKNIE!

ALECH WAS 
TYŻ ZDRADZIŌŁ. 

SPOŁYM ZE 
ÔJCYM ŻECH STANŌŁ 

PO STRŌNIE TYCH, CO SŌM 
ZAPOWIEDZIALNI ZA TO, 
CO SIE TERŎZ DZIEJE 

NA ŚWIECIE.

FTO ÔNI 
SŌM?

POWIYM WŌM 
WSZYSKO... SPOŁYM Z TYM, 

KAJ ICH ZNOJŚ I JAK 
POKŌNAĆ.

pedzioł nōm wszysko, społym z tym, kaj ich znojś i jak pokōnać. Wielki czas na robotã, bo z kożdōm 
sekundōm ôkropnŏ rzeczywistość, co sie jōm wymarziła zapowiedzialnŏ za tã uciymiynżliwõ ôstudã Licho 

i jeji grupa pōmagerōw, ôna sie utwalała corŏz bardzij.

Dyjagnoza ôd Industriusa była trefnŏ – im sie rozchodziyło ô zniszczyni dorobku ôd Europejskij Unije. 
Czary ôd złoczyńcōw sprawiyły, że Europejŏcy sie ôbudziyli we ganc nowyj rzeczywistości, co w nij do wiel-
kigo rozszyrzyniŏ Unije we 2004 roku nigdy niy doszło. Nojprościj wyklarować tyn garus na kōnkretnych 

przikładach, co my je mogli naôcznie zaôbserwować dziynki wynalazkōm ôd Syńdziwoja.

Szkolŏrske abo sztudyncke wymiany, wyjazdy na Erazmus były 
wymazane ze pamiyńci. Auslyndzke szkoły i uniwerzytety nic niy wiedzōm 

ô możliwości przijyńciŏ szkolŏrzōw z Polski, a bajtle sōm zbamōncōne, 
bo narŏz majōm naôbkoło świat cołkym inkszy ôd tego, jaki znały.

HM, PRZEDZIWNE. 
ZDŎ MI SIE, ŻECH 

POWINNA BYĆ 
W HELSINKACH...

Jejich ôjcowie, co do terŏz robiyli we fachach, 
co propōnowały swoje usugi za granicōm, ôni skirz 
działań ôd Licho nigdy niy mieli szansy 
legalnyj roboty we inkszych krajach... ...a myśl ô sprōbowaniu 

ani im do gowy 
niy prziszła. 

Ci, co miyszkali w Niymcach 
abo Portugaliji, ôni sie narŏz 

budzōm w Polsce, co nigdy niy 
przistōmpiyła do Unije...

...i ani niy majōm idyje, 
że mogli fraj rajzować 

po Europie.

Szczyńściym dziynki 
„zdradzie” ôd Żmija 
Paneuropa mŏ plan. 

Czary ôd talyntnych człōnkōw 
naszyj ekipy już fungujōm, 

Syńdziwōj robi nad gadżetym, 
co – jak prawi – poradzi uwiyńzić zło...

...a Industrius, 
tyn nŏgliwiec, 

co sie postanowiōł 
niy poddŏwać...

Jak to pedziała Włōkniarka: „nici, 
co nas wiōnżōm ze rzeczywistościōm, 
co jōm znōmy, ône sie tracōm i corŏz 
mynij ludzi pamiyntŏ, co sie ôsiōngło 

bez dwie ôstatni dekady”. 

LICHO! 
TO KŌNIEC TWOJICH 

MACHLYRSTW!

...no, tyn synek sie wyrŏbiŏ 
i bydōm jeszcze ś niego ludzie! 

Tyn karlus wiy, że spōlnoty niy idzie 
zniszczyć i ze pōmocōm wszelkich 
dostympnych nōm zdrzōdeł łōnczy 

sie ze swojymi rōwniŏkami. 

A modzi pōmału rażōm 
swojōm świadōmościōm 
starszych miyszkańcōw. 

Terŏz ale wszysko w naszych 
rynkach – żeby jejich wysiyłek 

sie niy przemarniōł...

Znŏdli my kryjōwkã ôd nij 
i jeji bandy. Za chwilã sie 
zacznie ôstatecznŏ walka, 

tōż muszã kōńczyć, 
miyły Pamiyntniku

Po robocie napiszã, jak nōm 
poszło... a jak padnymy 
(wōntpiã!), to na zicher 

przetwōmy we legyndach!  P.S.: Napryndce żech nacychowoł takõ brōń ôd Syńdziwoja – to ÔWUZ, 
to znaczy Ôgrōmnie Wyborny Ustrōmiŏcz Zła. Pora na testy na żywych  

                                                                                    złolach!

...my muszymy 
pokōnac Licho!

MODZI PAMIYNTAJŌM! 
ÔNI BYDŌM ANKER, CO NAS 

ŁŌNCZY Z NASZYM 
ŚWIATYM. 

I TY Ś NIMI 
PODSTYMPNY 

ŻMIJU?
JUŻ NIC 

NIY ZROBICIE. 
ROZNIESYMY WAS 

MIGYM.

Gańby niy mioł, 
gizd jedyn! Alech reszty 

je zicher! To boju, 
drużyno!

CO SIE DZIEJE? 
CZYMU PANEUROPA 

INO STYRCZY?!
I DO TEGO 

WYSTAWIAJŌM 
NA PRZODEK JAKIGOŚ 

KARLUSA!

PODWIELA ZACZNYMY 
SIE PRAĆ PO STARYMU, DEJCIE 

MI PODKOPAĆ WASZE 
ÔDDANI LICHO. 

CZARY ÔD SYŃDZIWOJA 
I WŁŌKNIARKI JUŻ FUNGUJŌM, 
A SPŌLNOTOWY DUCH ÔGARNIŎ 

MODZIYŻ WE COŁKIJ 
EUROPIE!

BO TA RZECZYWISTOŚĆ, 
ÔNA JE JEDYNŎ, JAKÕ 
ZNAJŌM! SPŌLNOTY 
NIY ZNISZCZYCIE!

ÔBUDŹCIE 
SIE!

SKUPCIE SIE!

TERŎZ!

JUŻ JEDYN 
PŌMAGER CI SIE 

STRACIŌŁ ZE STADKA! 
ZARŎZ WŌM POKŎŻYMY, 

CO TO JE RICHTICH 
SPŌLNOTA!

TO NIY ZNACZY, ŻE NIC 
NIY ROBIŌM! 

TWOJE SIYŁY 
SŁABNŌM, NIY WIYSZ 

SIE Z NAMI RADY. 

MYŚLISZ, ŻE LUDZIE 
CHCŌM ŻYĆ W CHAOSIE 

I POSTRZŌD MARNYCH CIYNI 
TEGO, CO MOGLI TYŻ 

BUDOWAĆ? 

NAPRŎWDÃ DURCH 
CHCECIE KŌNFRŌNTACYJE?

Ja! 
Po waszych 

trupach!

EEE… 
MOŻNO JEDNAK 
TO ROZWŎŻMY…

Co? 
Niywdziyncznicy!

Z BRATYM SIE PRAĆ 
NIY BYDÃ – DYĆ ÔKRŌM 

NIYNAWIŚCI ŁŌNCZY 
NAS MIYŁOŚĆ!

W SUMIE ROZKŁŎD 
I ZNISZCZYNI MOGÃ SIE 

SIŎĆ W DŌMA WE ZYGRŌDCE. 
TYŻ BYDZIE FAJNIE.

DRACHY RADE 
ZAWŁADNŌM ŚWIATYM 

WE BARDZIJ WYGODNYM 
TERMINIE. 

ZRESZTŌM ZŌWIZŌ ÔNE 
Z WIYNKSZA SŌM ZATOPIŌNE 
WE GŁYMBOKIM ŚNIKU KAJŚ 

POD WIYRCHAMI GŌR...

CHOCIŎŻ CHCÃ WŁADZY, 
TO CHCÃ TYŻ POKOJU DUCHA 

MOJIGO SYNA!

Zarŏz dō 
niego przistōmpisz, 

czarownico!

CO ZA ÔSTUDA! 
TRZA BYŁO PRZIJMNYĆ 
PŌMOC ÔD KOŚCIEJA.

WYBŎCZ, LICHO, 
WE DWIE SAM NIC NIY 

UGRŌMY. JESZCZE BYDZIE 
PRZILEŻYTOŚĆ.



…INDUSTRIUSIE.

NIYZŁŎ GŎDKA…PŌMYŚL, CO BYCH 
STWORZŌŁ, JAK BYCH INO 

MIOŁ WIYNCYJ CZASU!

MAŁE, A CHYTRE!

NIYYYYYYY!

KŌNIEC

ÔDZYSKALI MY PRZESZŁOŚĆ, 
A PRZED NAMI MOC INWESTYCYJI 

PRZISZŁOŚCI. W KATOWICACH, NA TERYNIE 
DŎWNYJ GRUBY WIECZOREK, BYDZIE 

HUB GAMINGOWY. SŁYSZELI 
ŻEŚCIE?

PRZIDOŁ 
BY SIE TYŻ JAKIŚ 

FLOWPARK. TAKE CUDA 
TYŻ BYDŌM, 

SYNEK.

HNED, DZIYNKI 
ÔDRZAŃSKIJ KOŁOWYJ TRASIE, 
BYDZIECIE SIE MOGLI POROBIĆ 
SWOJE KOPYRTKI WE MIASTACH 

ÔD SZCZECINA DO 
RACIBORZA.

CO ÔN GŎDŎ?

ŻE TRASŌM RAIL BALTICA 
BYDZIECIE MOGLI GZUĆ DO WIELU 

MIAST WE INKSZYCH UNIJNYCH KRAJACH 
I BADNYĆ, JAK TE WASZE FLOWPARKI 

TAM WYGLŌNDAJŌM.
ESSA!

ÔDPOCZYWEJCIE, 
ÔDPOCZYWEJCIE...

PO TYCH WRAŻYNIACH 
BY NŌM SIE JAKI URLŎP 

PRZIDOŁ.

... POKI LICHO ŚPI!

INDUSTRIUS 
PORADZI PORWAĆ 

TUMY.

 BAJI! ÔN JE TERŎZ 
PEŁNY CZŁŌNEK PANEUROPY. 
KŌNIEC ZE IGNACKOWANIYM.

EPILOG
WITŌMY WSZYSKICH NA 

CZELADZKIM JUBLU NA PRZILEŻYTOŚĆ 
20. ROCZNICE CZŁŌNKOSTWA POLSKI 

WE EUROPEJSKIJ UNIJI...



20 rocznica przistōmpiyniŏ Polski do Europejskij Unije

1 mŏja 2004 r. Polska przistōmpiyła do Europejskij Unije. Tyn 
akt umŏjōł negocjacyje ô człōnkostwo, co sie zaczły 31 mar-
ca 1998 r., a skōńczyły w czasie szczytu we Kopynhadze 13 
grudnia 2002 r. Grudniowŏ data może być ôd tamtyj chwile 
kojarzōnŏ niy ino ze brutalnym zdŏwiyniym karnawału „So-
lidarności” ôd kōmunistycznego reżimu jednoroła Wojciecha 
Jaruzelskigo we 1981 r., ale tyż ze zapowiedziōm rozwoju bez 
precedynsu, co go doświadczyła Polska po akcesyji. Do przi-
stōmpiyniŏ do Europejskij Unije doszło z wole nŏrodu wyrzek-
niyntyj we akcesyjnym referyndum przekludzōnym we dniach 
7-8 czyrwca 2003 r. Za przistōmpiyniym Polski do Europejskij 
Unije było 77,45% tych, co welowali. Takŏ srogŏ wiynkszość 
głosōw „za” dała Polsce siylny mandat do przistōmpiyniŏ 
do Spōlnoty. Wydarzynie, co sformalizowało przistōmpiynie 
Polski do Europejskij Unije, to było podpisanie Akcesyjnego 
Traktatu 16 kwietnia 2003 r. we Atynach symbolicznym do 
europejskij dymokracyje miyjscu. 13 czyrwca 2004 r. ôbywa-
telki i ôbywatele Polski po piyrszy rŏz wybrali swojich przed-
stawicieli we Europejskim Parlamyńcie, a prof. Danuta Hübner 
ôstała za piyrszego polskigo człōnka Europejskij Kōmisyje, co 
w nij była za kōmisŏrza ds. regijōnalnyj polityki.

Przistōmpiyniym do Europejskij Unije Polska dokōnała wyboru, 
co stanowiōł ô jeji pōmyślności. Człōnkostwo we Europejskij 
Uniji dŏwŏ szansã na zdynamizowanie gospodarczego rozwo-
ju i ôgraniczynie szkodliwych zjawisk, takich jak bezrobocie. 
Umozliwiŏ uzyskanie sparciŏ we przekludzyniu strukturalnych 
reform. Decyzyjŏ ô wchodzie na drōgã, co wiedzie do Euro-
pejskij Unije, stanowi tyż ô akceptacyji wertōw zachodnij cy-
wilizacyji: rzōndōw prawa, prŏw człowieka, przedstawicielskij 
dymokracyji i rynkowyj gospodarki. Te warōnki sōm ujynte 
we tm. kopynhaskich kryteryjach, co muszōm być wypełniō-
ne ôd kożdego europejskigo państwa, co chce przistōmpić do 
Europejskij Unije. Polska te kryteryja wypełniyła. Naturalnie ô 
stōn reszpektu do prawa, prawideł dymokracyje i ôbywatel-
skich prŏw trza zorgować i po akcesyji. Pamiyntejmy ô tym, 
jak fajrujymy dwudziestõ rocznicã człōnkostwa Polski we Eu-
ropejskij Uniji!

Korziści z przistōmpiyniŏ Polski do Europejskij Unije

Europejskŏ integracyjŏ zaczła sie ze powołaniym Europejskij 
Spōlnoty Wōnglŏ i Ôcylu (ESWiÔ) we 1951 r. Jeji stworzynie to 
była kōnsekwyncyjŏ dōnżyniŏ Francyje, NFR, Belgije, Nider-
landōw, Luksymburga i Italije – głownych państw Zachodnij 
Europy – do zabezpieczyniŏ sie przed nowōm wojnōm we Eu-
ropie. We 1957 r. były podpisane rzimske traktaty i do ESWiÔ 
przistōmpiyły: Europejskŏ Gospodarczŏ Spōlnota (EGS) i Eu-
ratom. EGS zmiyniyła sie we jednã ze wiydōncych globalnych 
gospodarczych potyng. Bez lata człōnkowske państwa nazna-
czały nowe cyle – m.in. ustanowiynie nowyj waluty ojro, co sie 
stało płatniczym postrzodkym ôd wiynkszości państw Euro-
pejskij Unije. Unijŏ powstała na mocy Traktatu z Maastricht 
ze 7 lutego 1992 r. Proces europejskij integracyje to je wert 
sōm we sobie. Naznaczŏ pokojowy rytm stōsōnkōw miyndzy 
nŏrodami, co do niydŏwna durch ze sobōm wojowały. Polska 
wymiernie korzistŏ ze człōnkostwa we Europejskij Uniji. Niy 
ino uczestniczy we formowaniu integracyje, ale tyż bogaci sie. 
Podug danych przedstawiōnych ôd Polskigo Ekōnōmicznego 
Instytutu, ôd 1990 do 2023 r. KPB ôd Polski na gowã miysz-
kańca zrosnōł ô 209% Na poczōntku 90. lŏt KPB per capita 
bōł ledwo 41% postrzednigo KPB ôd państw, co były we Euro-
pejskij Uniji, a zrosnōł do 81% terŏz. Już hned Polska nadrobi 
wielolatowe zmiyszkanie, co ôno je erbizna uwiyńziyniŏ za 
żelaznym forhangym. Polska je nojsrogszy byneficyjynt histo-
rycznego rozszyrzyniŏ Europejskij Unije we 2004 r. Ôd tam-
tego czasu do Polski napłynyło bez 251,16 mld EUR. W tym 
samym czasie Warszawa wpłaciyła do spōlnyj kasy niyco bez 
87 mld EUR. Tōż Polska uzyskała bez 164 mld EUR, co były 

zainwestowane we rozwōj infrastruktury – tyż na wiejskich 
terynach, rewitalizacyje miast, sparcie instytucyji kultury jak 
tyż społeczne reformy financowane ôd Europejskigo Społecz-
nego Funduszu Plus. Polski biznes zyskoł przistymp do euro-
pejskich rynkōw zbytu, co na nich sōm ôferowane wyrŏbiane 
we Polsce towary i usugi świadczōne ôd polskich gospodar-
czych podmiotōw. Polscy siodłŏcy nŏleżōm do głownych by-
neficyjyntōw przistōmpiyniŏ Polski do Europejskij Unije. Zrost 
eksportu polskigo rolno-spożywczego sektora po 2004 r. to 
je tego świadectwo. Jego wert we 2023 r. to 51,8 mld EUR, kej 
we roku akcesyje to było ino 5,2 mld EUR.
Bezprawnŏ inwazyjŏ Krymla na Ukrajinã we 2022 r. zmiyniy-
ła geopolityczny porzōndek we Europie ôsłabiōny niylegal-
nōm aneksyjōm Krymu ôd moskewskigo dyktatora we 2014. 
Europejskŏ Unijŏ musi sie dopasować do niybezpiecznego 
sōmsiedztwa. Trwŏ pogłymbianie spōłprace na polu bezpie-
czyństwa – ôsobliwie ważne we kōntekście talyntności euro-
pejskij industryje do zapewniyniŏ człōnkowskim państwōm 
pewnych liwerōnkōw uzbrojyniŏ. Wojna we Ukrajinie dowiydła, 
że prziszoł czas kōniecznyj ôdbudowy europejskigo ôbrōnne-
go potyncjołu. Europejskŏ Unijŏ spiyrŏ tyn proces.

Inwestycyje spōłfinancowane ze rezerw Europejskij Unije 
we naszych hajmatach

Postrzodki uzyskane ze Unije po 2004 r. we granicach jeji wie-
lolatowych financowych rōm sużōm ôpłacaniu inwestycyji we 
polskich gminach, krysach i regijōnach. Zyskujōm tak myń-
sze jednostki lokalnego regyrōnku, take jak zŏgłymbiowskŏ 
Czelŏdź i gōrnoślōnski Rybnik, jak tyż te srogsze – take jak 
jedno ze nojsrogszych we kraju miast, Łōdź, abo zachodnio-
pōmorske wojewōdztwo i jego głowne miasto Szczecin. Te 
lokalne regyrōnki partnyrujōm kōmiksowi „Paneuropa. Licho 
nie śpi”, podobnie jak Unijŏ Polskich Metropoliji abo Ślōnski 
Ferajn Gmin i Krysōw. Nasi partnyrzi niy przestŏwajōm ro-
bić na rzecz rewitalizacyje. Kōnsekwyntnie realizowane pro-
jekty prziwrŏcajōm Czeladzi i Rybnikowi ôbiekty ważne skirz 
jejich historycznyj i kulturowyj erbizny. Dowodzōm tego byłe 
wydobywcze werki – Zabytkowŏ Gruba Ignacy w Rybniku 
abo ôbiekty Gruby Wōnglŏ „Saturn” w Czeladzi – co przeży-
wajōm rynesans. We mieście włōkniŏrzi blask zyskujōm je-
dyn za drugim kwartały miasta poddane ôbszarowyj rewi-
talizacyji Łodzi. Zielōny transport mŏ tam pryjorytet – nowe 
sztrasynbany stŏwajōm na zrewitalizowanym placu Wolności. 
We głownym mieście Zachodnigo Pōmorzŏ powstało Morske 
Cyntrum Nauki m. prof. Jerzego Stelmacha, co jego siedziba 
spōminŏ kadub ôd szifu, tōż cołkym słusznie ściepła anker 
na ôdrzańskim brzegu we Szczecinie. Warszawa – nojsrogsze 
miasto Unije Polskich Metropoliji – buduje metro. Ciynżko 
sie forsztelować głowne miasto bez wygodnego postrzodka 
transportu. Jeźli czytŏcie te słowa po lekturze kōmiksu, to już 
wiycie, że we świecie kryślōnym filerym ôd scynarzisty może 
być jednak rozmajcie. Na zicher to znŏcie – „co by było, jak 
by...”.

JAK SIE SKŌNTAKTOWAĆ ZE EU

Ôsobiście
We cołkij Europejskij Uniji istnieje pŏrãset pōnktōw informa-
cyjnych Europe Direct. Adresã ôd nojbliższego idzie znojś na 
strōnie: 
https://europa.eu/european-union/contact_pl:

Telefōnicznie abo bez mail
Europe Direct to informacyjny zerwis, co dŏwŏ ôdpowiedzi 
na pytania na tymat Europejskij Unije. Idzie sie ś nim skōn-
taktować:
- pod bezpłatnym numerym telefōnu:
00 800 67 89 10 11 (niykerzi ôperatorzi mogōm naliczać 
ôpłaty za te połōnczynia)
- pod standardowym numerym telefōnu:
+32 22999696
- elektrōnicznōm drōgōm ze pōmocōm formularu przistympnego na:
https://europa.eu/european-union/contact/write-to-us_pl

EUROPEJSKŎ KŌMISYJŎ
Przedstawicielstwo w Polsce
ul. Jasna 14/16a
00-041 Warsaw
phone: +48 22 556 89 89
fax: +48 22 556 89 98
e-mail: ec-poland@ec.europa.eu

www: ec.europa.eu/polska
Facebook: @komisjaeuropejska 
X: @EUinPL
YouTube: @KomisjaEuropejska
Instagram: @KomisjaEuropejska

WYSZUKOWANIE INFORMACYJI Ô EU

Online
Informacyje ô Europejskij Uniji sōm przistympne we wszy-
skich urzyndowych jynzykach EU we portalu Europa: 
https://europa.eu/european-union/index_en 

Publikacyje EU
Bezpłatne i płatne publikacyje ôd EU idzie pobrać abo ôbsz-
talować na strōnie:
https://publications.europa.eu/publications

Prawo EU i powiōnzane dokumynta
Prawne informacyje, co sie tykajōm EU, w tym wszyske unij-
ne akty prawne ôd 1952 r., sōm przistympne we wszyskich 
urzyndowych jynzykach EU w portalu EUR-Lex:  
http://eur-lex.europa.eu

Portal Ôtwartych Danych UE
Unijny portal ôtwartych danych  (http://data.europa.eu/en) 
dŏwŏ przistymp do zbiorōw danych, co pochodzōm z insty-
tucyji i inkszych ôrganōw UE. Dane idzie pobiyrać i spotrze-
bowować bezpłatnie tak do cylōw kōmercyjnych, jak tyż niy-
kōmercyjnych.

EUROPEJSKŎ KŌMISYJŎ
Regijōnalne Przedstawicielstwo

ul. Widok 10
50-052 Wrocław
phone: +48 71 324 09 09
fax: +48 71 344 17 08 
e-mail: ec-wroclaw@ec.europa.eu

X: @EUinWroclaw

